
ABSTRAK 
INTEGRASI GIS DAN KAEDAH RASIONAL DALAM MEMODELKAN LUAHAN AIR 

KAJIAN KES: 
LEMBANGAN SG.BERANG,TERENGGANU 

Kajlan IImlah Inl yang bertajuk " Integrasl GIS Dan Kaedah Raslonal Dalam Mennodelkan 
Luahan Air, Kajlan Kes: Lembangan Sg.Berang, Terengganu. Kajlan Inl adalah Integrasl 
formula hldrologl dan perisian GIS dalam memodelkan luahan air berdasarkan kepada 
perubahan guna tanah. Menerusi kajlan Inl, kaedah rasional dan GIS dintegrasikan 
untuk melihat luahan air yang dihasilkan oleh setiap jenis guna tanah dalam lembangan 
Sg.Berang. Kajlan inl juga dilakukan untuk membandlngkan luahan air diantara zon-zon 
sub-Iembangan yang terdapat dl dalam lembangan dan juga membuat pengkelasan 
kelas guna tanah berdasarkan sub-Iembangan. Analisls menggunakan GIS inl telah 
dapat membantu memodelkaan luahan air yang akan terjadl selepas satu kejadian 
hujan, dengan adanya maklumat dan data luahan ini, perancangan pembangunan di 
kawasan lembangan Sg.Berang dapat dilakukan dengan lestari. Kesimpulannnya bagi 
kajian inl, perancangan guna tanah adalah penting supaya pembangunan mampan 
boleh dljalankan bagi memastikan alam sekitar terus terpelihara untuk masa akan 
datang. Secara khusus, kajian ini dibuat bagi membuktikan keupayaan GIS 
mempersembahkan data dan menganalisa keputusan dalam bentuk peta bagi mengenal 
pasti, memodelkan dan menyesaikan masalah luahan air yang semakin meningkat 
dalam lembangan Sg.Berang. 

ABSTRACT 

INTEGRAnON OF GIS AND THE RAnONAL METHOD IN MODE LUNG THE 
WATER DISCHARGE. 

CASE STUDY: 
BASIN OF BERANG RIVER, TERENGGANU. 

This study title is "GIS Integration And The Rational Method In Modelling The Water 
DIscharge, CiJse Study: Basin Of Berang River, Terengganu. This study is the Integration 
between the hydrology fonnulas and GIS software in forecast towards mode/ling of 
water dischare according to the influences of the land used. According to this study, the 
rational method and GIS was integrated to observed modelling of water that have been 
produced according to the land used types around the basin of Berang River. The 
purposes of this study to compare modelling of water between the zones of the sub
basin in the basin and to make the classification of land used according to the sub-basin. 
The analysis using the GIS help I in forecast disgorge of water that will be happen alter 
raining. With this infonnation and modelling data, the plan to develop the areas around 
the basin Berang River will be succeeded. As a conclusion for this study, the plan for the 
use of land is vital. This is because the sustainable development can be done to make 
sure our environment still protected for our future generation. Moreover, this study was 
done to proved the GIS was able to present and analysis the data's in the fonn of map 
to recognize, forecast and solved problems of water discharge that have been Increased 
in basin of Berang River. 

SENARAI SINGKATAN 

GIS Geographic Infonnatlon System 

ESRI Enviromental System Research Institute Inc 

SHP Shapefile 

BABl 

PENDAHULUAN 

1.1 Pen~alan 

Perubahan guna tanah telah berlaku sejak zaman penjajah lagi. Perubahan guna 

tanah yang berlaku seringkali dikaitkan dengan arus kemodenan. Pertumbuhan 

pesat bandar-bandar baru, pembukaan kawasan hutan untuk kegiatan 

pembalakan dan pertanian seperti penanaman kelapa sawit serta getah secara 

komersil telah banyak merubah lanskap fizikal kawasan hutan dan juga telah 

mengubah sistem hidrologi lembangan saliran. 

"Pada awal abad ini hampir seluruh Semenanjung Malaysia dillputi 

hutan~,inilah ungkapan yang ditulis, Sir Geoge Maxwell, 1907. Bukannya negara 

ini tidak diduduki, tetapi hanya sebahagian keeil sahaja hutan yang diteroka dan 

diduduki. Perubahan guna tanah yang pesat untuk pembangunan negara telah 

merubah persekitaran di Semenanjung Malaysia kerana proses pembangunan 

dan pemodenan yang berlaku. Pertumbuhan ekonomi dunia yang bergantung 

kepada hampir 60 peratus minyak sawit, lebih 50 peratus getah, 60 peratus bijih 

timah dan juga pengeksportan kayu balak dari Malaysia telah banyak merubah 

habitat dan alam semulajadi. Perkara ini telah menyebabkan perubahan 

persekitaran semulajadi kepada persekitaran manusia (Sulong Mohamad, 1994). 

Proses pembangunan dari segi pertanian, perlombongan, perbandaran 

dan perindustrian yang tidak terancang telah menimbulkan pelbagai masalah dan 

bencana kepada alam sekitar. Dua masalah utama yang wujud dan kian 

bertambah serius akibat dari pembangunan yang dijalankan ialah masalah 

hakisan dan banjir (Sham Sanl & A.Samad Hadi, 1990). 

Kerakusan manusia membangunkan kawasan yang sensitif seperti 

kawasan hutan yang menjadi kawasan tadahan air dan juga kawasan lereng-

lereng bukit telah mengubah unsur-unsur sistem semulajadi dengan mendadak 

dan secara tidak langsung mengubah sifat guna tanah dan juga sistem hidrologi. 

Perkara lnilah yang menyebabkan berlakunya kemerosotan lembangan saliran 

untuk menampung jumlah air yang berlebihan dan menjadi punca utama banjir 

(Chan, 2003). 

Aktiviti pembangunan yang tidak dapat dlpisahkan dengan 

pengubahsuaian alam semulajadi, perubahan permukaan hutan untuk kegiatan 

pertanian dan pembalakan telah menggangu kawasan terse but sebagai kawasan 

tadahan air. Gangguan yang berlaku ini akan mengganggu kitaran air seperti 

mengurangkan jumlah susupan dan juga pintasan di permukaan hutan. Akibat 

gangguan yang berlaku ini, allran air permukaan akan bertambah dan akan 

menggalakkan hakisan tanih dan juga meningkatkan rislko kejadian banjir 

(Abdullah Muhamad Said, 1999). 

Perubahan guna tanah akibat proses pembangunan akan meningkatkan 

peratusan kawasan tidak telap air. Permukaan yang tidak telap air akan 

menghalang proses susupan dan infiltrasi dan akan menyebabkan kitaran air 

terganggu, akibat gangguan yang berlaku ini akan menyebabkan berlakunya 

penlngkatan kadar air larian permukaan dan akan mengakibatkan luahan air 

yang tinggi sekaligus menyebabkan berlakunya banjir (Jamaluddin Md Jahi & 

Sham Sani, 1982). 

Bencana banjir yang berlaku di negara kita juga dipengaruhi oleh jumlah 

kemasukan air yang tidak dapat ditampung oleh lembangan sa Ii ran atau legeh. 

Keadaan ini menyebabkan berlakunya banjir kerana alur-alur sungai tidak dapat 

menampung air larian yang banyak dalam lembangan saliran. Keadaan 

lemban9an sa Ii ran yang telah dleksploitasi oleh manusia untuk aktiviti 

pembalakan, pertanian dan juga perbandaran telah menyebabkan berlakunya 

berlakunya kerosakan dalam lembangan saliran. Kerosakan dalam lembangan 

saliran ini telah menyebabkan berlakunya banjir akibat ketldakmampuan alur-alur 

sungai menampung jumlah air yang banyak. Hal ini adalah kerana alur-alur 

sungai menjadl cetek akibat hakisan dan pemendapan tanah yang meng9angu 

aliran air. Penebangan pokok di dalam kawasan lembangan juga menyebabkan 

proses intflltrasi tidak dapat berlaku dalam jatuhan hujan secara terus ke 

permukaan. Keadaan ini menyebabkan air hujan jatuh terus ke permukaan dan 

menyebabkan berlakunya kadar larian air pemukaan yang tinggi yang boleh 

menyebabkan berlakunya banjir (Hamirdin,1981). 

Penumpuan pembinaan penempatan di kawasan persisiran sungai telah 

menjadikan populasi penduduk di kawasan ini meningkat. Faktor tarikan yang 

menarik manusia untuk membina petempatan di persisiran sungai ialah kerana 

adanya dataran banjir yang subur. Dianggarkan sebanyak 2.5 juta orang 

mendiami kawasan dataran banjir di Malaysia. Pertambahan pendududuk di 

kawasan dataran banjir telah memperkembangkan lagi populasi penduduk 

keseluruh lembangan sa Ii ran. Akibat pertambahan populasi ini kawasan 

lembangan saliran diteroka hingga menjejaskan sistem lembangan saliran itu 

sendiri (Mohd Ekhwan, 2000). 

1.2 Lokasl Kawasan KaJian 

Negeri Terengganu adalah sebuah negeri yang terletak di Pantai Tlmur 

o 
Semenanjung Malaysia dengan sempadannya meliputi garis bujur 102 23'T 

o 0 0 

sehingga 103 30'T serta garis lintang 3 53'U sehingga 5 50'lJ. Keluasan negeri 

Ini adalah 12,955 kilometer persegi iaitu 9.8% daripada keluasan Semenanjung 

Malaysia dan terdiri daripada tujuh daerah iaitu Oaerah Besut di bahagian 

utaranya, di ikuti Daerah Setiu, Oaerah Kuala Terengganu, Daerah Hulu 

Terengganu, Oaerah Marang, Oaerah Dungun dan Oaerah Kemaman. Kawasan 

kajian adalah terletak di Daerah Hulu Terengganu yang mempunyai keluasan 

387,462.6 hektar dan merupakan daerah terbesar di Negeri Terengganu. 

Kedudukan daerah ini yang bersempadan dengan Daerah Besut dan Setiu di 

Utara dan Oungun di sebelah Selatan. Negeri Kelantan pula terletak di sempadan 

sebelah Barat Daerah Hulu Terengganu. Sg. Berang adalah salah satu cawangan 

Sg. Terengganu selain Sg. Telemong. Muara Sg. Berang terletak di bandar utama 

daerah Hulu Terengganu iaitu Kuala Berang. Kedudukan topografi kawasan 

kajian adalah landai di kawasan bandar Kuala Berang dan beralun serta meninggi 

ke arah Mukim Hulu Terengganu yang mana sebahagiannya telah dltenggelami 

air menjadi Tasik Kenyir. Kedudukan Tasik Kenyir di atas Bandar Kuala Berang ini 

telah menyebabkan bandar ini dikenali Bandar Bawah Taslk (JPS, 20OS). Rajah 

1.1 menunjukkan lokasi kajian. 

Secara keseluruhannya, kawasan kajian adalah terdiri daripada kawasan 

hutan simpan yang mempunyai ketinggian melebihi 500 meter dari aras laut. 

Kawasan guna tanah getah dan kelapa sawlt adalah memisahkan petempatan 

dengan kawasan hutan. Pada tahun 1970 hingga 1992, keluasan hutan telah 

merosot kerana sebahaglannya telah diteroka untuk dijadikan kawasan pertanian 

untuk penanaman kelapa sawit dan getah. 

Secara puratanya kawasan kajian menerima hujan yang lebat pada bulan 

November dan Oisember yang mana pada waktu ini adalah musim Monsun 

Timur Laut. Hujan yang diterima 2500mm hingga 3500mm setahun dengan 

purata 3000mm setahun. Suhu pula secara puratanya adalah sekitar 23.7 darjah 

celcius pada waktu pagi dan 30.7 darjah celcius pada waktu petang. Bulan April, 

Mei dan Julai mencatatkan purata suhu yang tinggi dalam setahun (JPS, 2008). 

Majoriti penduduk kawasan kajian adalah berbangsa Melayu dan 

beragama Islam. Penduduk kawasan kajian adalah berjumlah seramai 57,174 

orang dan kebanyakannya tinggal di kawasan pentadbiran Majlis Oaerah Hulu 

Terengganu. Oi kawasan kajian juga penduduk berbangsa Clna adalah sekitar 

1.6 % dan India 0.1 % manakala lain-lain kaum adalah 0.3 % .. 

Sektor pertanian adalah sektor pekerjaan utama kepada penduduk 

kawasan kajian yang mana ia mewakili 74 % yang mana ia dikuasai oleh bangsa 

Melayu, manakala sektor pemiagaan dan peruncitan dikuasai oleh kaum bukan 

Melayu dan ianya terletak di kawasan bandar. 

Pelbagai jenis tanaman yang diusahakan dalam sektor pertanian seperti 

penanaman padi, nanas, jagung dan juga tanaman kekal seperti kelapa sawit 

dan getah. Kelapa sawit dan getah adalah kawasan pertanian yang luas dan 

ianya dibuka oleh agensi kerajaan seperti FELDA, RISDA dan FELCRA. Selain itu 

aktiviti pertemakan dan juga perikanan juga dijalankan seperti temakan ikan air 

tawar dan juga temakan lembu, kambing, ayam. Namun begitu kegiatan 

pentemakan dan perikanan tidak dijalankan dalam skala besar, tetapi sekadar 

industri sampingan. 

1.3 Penyataan Permasalahan 

Kawasan kajian adalah kawasan yang mempunyai kadar kecerunan yang iaitu 

melebihi 30 % di kawasan hulu sungai, sekitar 25-30 % di kawasan tengah dan 

kurang 20 % kecerunan di kawasan muara sungai iaitu sekitar 96.24 % daripada 

keseluruhan lembangan. Walaupun Sungai Berang dalam kawasan kajian juga 

mempunyai kecerunan yang kurang dari 20 %. Pembukaan kawasan untuk 

aktiviti pembalakan dan pertanian seperti penanaman getah dan kelapa sawit 

secara besar-besaran serta lebuhraya telah mengubah sistem semulajadi 

tumbuhan di kawasan kajian dan juga fungsi kawasan kajian sebagai kawasan 

tadahan air semulajadi. Perkara ini akan menyebabkan berlaku peningkatan 

aUran sedimen dan pemendapan dalam alur yang boleh menyebabkan berlaku 

gangguan dalam lembangan seperti banjir (Rancangan Tebatan Banjir,2006). 

